
Na osnovu člana 2. stav 2. Zakona o 
administrativnim taksama i tarifi kantonalnih 
administrativnih taksa Unsko sanskog kantona 
("Službeni list Unsko sanskog kantona", broj: 3/97 i 
"Službeni glasnik Unsko sanskog kantona", broj: 9/98, 
7/01, 4/03, 20/04, i 4/09) i člana 32. stav 1. tačka 4. 
Statuta Općine Velika Kladuša ("Službeni glasnik 
Općine Velika Kladuša", broj: 12/11), Općinsko vijeće 
Općine Velika Kladuša na XLIII sjednici, održanoj 
27.06.2012. godine, donosi 

 
O D L U K U 

o izmjenama i dopunama Odluke o Općinskim 
administrativnim taksama 

 i tarifi općinskih administrativnih taksa 
 

Član 1. 
Ovom Odlukom vrše se izmjene i dopune 

Odluke o općinskim administrativnim taksama i tarifi 
općinskih administrativnih taksa, broj: 01-05-38-
1/2011, od 17.02.2011. godine ("Službeni glasnik 
Općine Velika Kladuša", broj: 1/11) u dijelu koji se 
odnosi na oblast građanskih stanja i evidencija. 

 
Član 2. 

U poglavlju V Tarife općinskih 
administrativnih taksa, oblast građanskih stanja i 
evidencija dodaje se novi tarifni broj 28. koji glasi: 
"donošenje rješenja o ispravci podataka u matičnim 
knjigama... 15 KM." 

Član 3.  
Dosadašnji tarifni brojevi od broja 28. do 57. 

postaju tarifni brojevi od broja 29. do broja 58. 
 

Član 4.  
Ova Odluka stupa na snagu danom 

objavljivanja u "Službenom glasniku Općine Velika 
Kladuša". 
 
 
OPĆINA VELIKA KLADUŠA                                                             PREDSJEDAVAJUĆI 
       OPĆINSKO VIJEĆE                                                                    OPĆINSKOG VIJEĆA 
                                                                                                                   Sejfo Mustafić,s.r. 
Broj: 01-05-198/12 
Velika Kladuša, 27.06.2012. godine 
 

Na osnovu člana 8. Zakona o principima 
lokalne samouprave u Federaciji Bosne i Hercegovine 
(„Službene novine Federacije Bosne i Hercegovine, 
broj: 49/06), člana 28. do 30. Zakona o mjerama za 
unapređenje stočarstva („Službene novine Federacije 
Bosne i Hercegovine“, broj 23/98), člana 12. Zakona o 
lokalnoj samoupravi Unsko-sanskog kantona 
(“Službeni glasnik Unsko-sanskog kantona”, broj: 
8/11) i člana 32. Statuta Općine Velika Kladuša 
(„Službeni glasnik Općine Velika Kladuša“ broj: 
12/11), Općinsko vijeće Općine Velika Kladuša na 
XLIII  sjednici, održanoj dana 27.06.2012. godine, 
donosi 

O D L U K U  
o uslovima držanja i gajenja pčela 

 
I - OPĆE ODREDBE  

Član 1.  
 Ovom Odlukom propisuju se uslovi za smještaj 

pčelinjaka, način preseljenja pčela, uslovi držanja i 
iskorištavanja pčela, odnosi koji proizlaze iz 
oprašivanja bilja pomoću pčela, zaštita pčela i 
pčelinjaka, te sprečavanje širenja zaraznih bolesti 
pčela.  

Član 2.  
 U Odluci su u upotrebi izrazi sa slijedećim 
značenjima: 

1. pčelinje društvo (zajednica) je skupina pčela 
(matica, radilice i trutovi) nastanjena na saću 
u košnici;  

2. pčelinjak je skupina košnica sa pčelama, koje 
su smještene na slobodnom prostoru, u 
posebnoj stabilnoj ili montažnoj kućici ili 
ugrađene na vozilo;  

3. pčelar je fizičko ili pravno lice koje se bavi 
uzgojem pčela;  

4. pčelinja paša su biljke u razdoblju cvjetanja, 
a kada ga posjećuju pčele zbog sakupljanja 
sirovina (nektar, medna rosa, polen i propolis) 
u prirodnom životnom ciklusu pčela;  

5. pčelinji proizvodi su: med, vosak, polen, 
matična mliječ, propolis, pčelinji otrov, matice 
i rojevi pčela. 

 
II - SMJEŠTAJ PČELINJAKA  
 

Član 3.  
 Pčelar je dužan brinuti se za pčelinje društvo i 
pčelinjak. 
 Svaki pčelinjak stalno ili privremeno 
stacioniran na teritoriji općine Velika Kladuša, na 
vidljivom mjestu mora imati istaknutu ploču sa 
podacima o pčelinjaku što obavezno uključuje ime i 
prezime vlasnika pčelinjaka, njegovu adresu i broj 
telefona te podatke o broju pčelinjih društava. 

 
Član 4.  

 Pčelar je dužan postaviti pčelinjak tako da 
pčele pri izlijetanju ne smetaju susjedima, 
prolaznicima, stoci i javnom saobraćaju.  
 Pčelinjak do 10 (deset) društava, čija su leta 
okrenuta prema tuđem posjedu ili javnom putu, mora 
biti udaljen od međe ili javnog puta najmanje 20 
metara, pčelinjak sa 11-20 društava najmanje 30 
metara, a preko 20 društava najmanje 50 metara.  
 Ako je iz bilo kojih razloga ova udaljenost 
manja, pčelinjak se mora zaštititi ogradom (zid, 
daščana ograda, gusta živica) višom od 2 metra i 
dužom od pčelinjaka za minimalno 2 metra na obje 
strane, udaljena od košnica najviše do 10 metara. 

 
Član 5.  

 Pčelinjak nije dozvoljeno smještati u blizini 
fabrike za proizvodnju šećera, sokova, prerade voća, 
vinarija, staja i đubrišta.  
 Vlasnici ili korisnici proizvodnih pogona iz 
prethodnog stava su dužni onečišćenu ambalažu i 
proizvode koji su u stanju štetnom po zdravlje pčela 
(vrenje i sl.) držati u zatvorenim prostorima ili ih na 
drugi način učiniti nedostupnim za pčele. 

III - SELENJE PČELA  
 

Član 6.  
 Pčele se mogu seliti na pašu samo iz područja 
i samo u područja bez zaraznih bolesti.  
 Prilikom selenja moraju se ispoštovati sve 
mjere za sprječavanje širenja zaraznih bolesti pčela i 
spriječiti nanošenje bilo kakve štete pčelinjacima koji 
se već nalaze na terenu na koji se vrši doseljavanje. 

 
Član 7.  

 Za smještaj pčelinjaka na tuđem zemljištu 
potrebna je saglasnost vlasnika odnosno korisnika 
zemljišta.  

Član 8.  
 Za doseljavanje pčelinjaka sa drugih općina 
potrebna je saglasnost izdata od Službe za lokalni 
ekonomski razvoj i poduzetništvo Općine Velika 
Kladuša. 
 Pri podnošenju zahtjeva za saglasnost za 
doseljavanje pčelinjaka iz drugih općina potrebno je 
priložiti:  

1. Potvrdu o broju košnica izdatu od 
nadležne službe ili udruženja 
pčelara općine iz koje se doseljava 
pčelinjak;  

2. Izjavu o namjeravanom vremenu 
doseljenja i dužini boravka;  

3. Prijedlog lokacije za smještaj 
pčelinjaka (izvod iz posjedovnog 
lista, skica parcele) i pismenu 
saglasnost vlasnika ili korisnika 
zemljišta;  

4. Uvjerenje izdano od nadležnog 
kantonalnog veterinarskog organa 
da na području sa kojeg se 
doseljava pčelinjak nije 
registrovana američka trulež (kuga) 
pčelinjeg legla;  

5. Uvjerenje o zdravstvenom stanju 
pčela u pčelinjaku;  

6. Mišljenje udruženja pčelara Općine 
Velika Kladuša za smještaj 
pčelinjaka. 

 
 Služba za lokalni ekonomski razvoj i 
poduzetništvo Općine Velika Kladuša ne može dati 
saglasnost ukoliko nisu ispunjeni svi uslovi iz stava 2. 
ovog člana.  

Član 9.  
 Udruženje pčelara u mišljenju iz člana 8. stav 
2. tačka 6. izdaće saglasnost za smještaj pčelinjaka 
vodeći računa o gustini pčelinjih društava na području 
u koje se doseljava, stanju pčelinje paše tog područja, 
zaštiti od prijenosa bolesti i drugih relevantnih faktora 
povezanih sa selenjem pčela.  
 Udaljenost pčelinjaka koji se doseljava od 
postojećeg pčelinjaka zavisi od ukupnog broja pčelinjih 
društava i mora osiguravati da gustoća naseljenosti ne 
bude veća od 10 do 12 društava po 1 km² terena. 
 Najmanja dozvoljena udaljenost od postojećeg 
pčelinjaka mora iznositi 800 m, a ako je vlasnik 

postojećeg pčelinjaka zasijao ili zasadio plantažu 
medonosnog bilja, udaljenost mora biti 2000 metara 
od plantaže. 
 Navedena udaljenost može biti manja ukoliko 
je sa tim saglasan pčelar-vlasnik postojećeg 
pčelinjaka.  

Član 10.  
 Odredbe člana 8. stav 1. i 2. i člana 9. ove 
Odluke odnose se na pčelinjake koji se doseljavaju, 
novoformirane pčelinjake i na proširivanje postojećih 
pčelinjaka.  

Član 11.  
 Pčelinjak koji bude doseljen ili formiran 
suprotno odredbama ove Odluke mora se ukloniti u 
roku od 3 (tri) dana. U protivnom biće prinudno 
uklonjen, a troškove će snositi pčelar – vlasnik 
pčelinjaka. 

Član 12.  
 Pčelar je dužan prije selenja pčelinjaka 
pribaviti potvrdu ili pasoš od nadležne veterinarske  
organizacije sa tačnim brojem košnica i opisom, kako 
bi se mogla izvršiti identifikacija u procesu 
doseljavanja i smještanja pčelinjaka. 

 
IV - PREVOZ PČELA  
 

Član 13. 
 Pčelinja društva je dozvoljeno prevoziti u svim 
prevoznim sredstvima koja osiguravaju zatvaranje na 
način da pčele ne mogu izlijetati niti se košnice mogu 
same otvoriti.  
 Izuzetno kod noćnog selenja, leta košnica 
mogu biti otvorena.  

Član 14.  
 Pčelinja društva koja se sele na pašu moraju 
imati pratioca.  
 Paketni rojevi i matice u kavezima ne trebaju 
imati pratioca. 

 
V - USLOVI DRŽANJA I ISKORIŠTAVANJA PČELA  

 
Član 15.  

 Pčelari mogu pomoću pčela organizovano 
oprašivati biljne kulture uz ugovorene uslove sa 
vlasnicima plantaža biljaka. 
 

Član 16.  
 Vlasnik ili korisnik zemljišta bi trebao 
omogućiti vlasniku pčela praćenje i hvatanje odbjeglog 
roja pčela. Ako se pri tome pričini šteta, vlasnik pčela 
je istu dužan nadoknadititi vlasniku, odnosno korisniku 
zemljišta.  
 Ako odbjegli roj ne bude uhvaćen i zbrinut u 
roku od 24 sata, smatra se da vlasnik roja nije poznat. 

 
Član 17. 

 Svaki pčelar je dužan obezbijediti stalni 
veterinarski nadzor na svom pčelinjaku.  

 
VI - ZAŠTITA PČELA  
 

Član 18.  
 Svaki pčelar, u cilju suzbijanja zaraznih 

bolesti, dužan je odmah prijaviti udruženju pčelara i 
nadležnoj veterinarskoj organizaciji ili inspekciji 
nadležnoj za oblast veterinarstva svaku sumnju na 
američku trulež (kugu) pčelinjeg legla. 
 Nadležni organi i udruženja pčelara će 
preduzeti daljnje mjere u pogledu ispitivanja uzoraka i 
rješenja problema, u skladu sa zakonom. 

 
Član 19.  

 Pravno lice - vlasnik ili korisnik zemljišta koje 
tokom vegetacije upotrebljava fitofarmaceutska 
sredstva (u daljnjem tekstu FFS) koja su štetna za 
zdravlje pčela, kao i pravna lica koja provode 
dezinsekciju, obavezni su o tome obavijestiti pčelare u 
krugu od 3 km od mjesta tretiranja. 
 Obavještavanje iz stava 1. ovog člana, provodi 
se pravovremeno neposrednim kontaktom, putem 
sredstava javnog informisanja i/ili pisanim putem, a 
najkasnije 48 sati prije planiranog tretiranja, navodeći 
biljnu vrstu, područje i površinu koja se tretira te vrstu 
sredstava i vrijeme tretiranja. 
 Fizičko lice - vlasnik ili korisnik zemljišta koje 
vrši tretiranje biljaka sa FFS na manjim površinama 
dužno je neposrednim kontaktom o tome obavijestiti 
pčelare u neposrednoj blizini mjesta tretiranja, a 
najkasnije 24 sata prije tretiranja. 
 U slučaju odgađanja tretiranja, lica iz stava 1. 
i 3. dužna su na isti način obavijestiti pčelare o 
odgađanju tretiranja. 
 Pravna i fizička lica koja koriste FFS 
označena kao otrovna za pčele, obavezna su tretiranja 
vršiti isključivo u prvim jutarnjim satima, kasnim 
večernjim satima ili noću, odnosno prije početka ili 
nakon završetka leta pčela. 
 

Član 20.  
 Pčelar je dužan ukloniti sve uzroke za pojavu 
grabeži na svom pčelinjaku radi zaštite vlastitog i 
susjednih pčelinjaka.  
 Radi provođenja zaštite u smislu stava 1. ovog 
člana pčelari koji su doselili pčelinjak u neko područje 
na teritoriji Općine Velika Kladuša dužni su o terminu 
vrcanja meda neposrednim kontaktom pravovremeno 
obavijestiti susjedne pčelare koji se nalaze u krugu do 
2000 metara udaljenosti od njihovog pčelinjaka. 

 
Član 21.  

 Na pčelinjacima koji su postavljeni prema 
odredbama ove Odluke, zabranjen je pristup 
neovlaštenim osobama, uznemiravanje pčela, otvaranje 
košnica i nanošenje bilo kakve štete na pčelinjaku. 
 
VII - KAZNENE ODREDBE  
 

Član 22. 
 Novčanom kaznom u iznosu 100,00 KM 
kazniće se:  

• pčelar koji postavi pčelinjak suprotno 
odredbama člana 4. i člana 5. stav 1;  

• pčelar koji vrši prevoz pčela suprotno 
odredbama člana 13. i člana 14;  

• pčelar koji odbije nadoknaditi štetu prema 
članu 16;  

• pčelar koji ne spriječi grabež prema članu 20.  
 

Član 23. 
 Novčanom kaznom u iznosu od 200,00 do 
500,00 KM kazniće se:  

• pravno lice koje ne postupi po odredbama 
člana 5. stav 2;  

• pčelar koji ne postupi po odredbama člana 11. 
i člana 12;  

• pčelar koji ne obezbijedi veterinarski nadzor 
po članu 17;  

• pčelar koji ne prijavi sumnju na bolest po 
članu 18;  

• fizičko lice koje izvrši tretiranje suprotno 
odredbi člana 19;  

• fizičko lice koje postupa suprotno odredbama 
člana 21.  

Član 24. 
 Novčanom kaznom u iznosu od 1.000,00 do 
5.000,00 KM kazniće se:  
 

• pčelar koji vrši selenje pčelinjaka suprotno 
odredbama člana 6. i člana 8;  

• udruženje pčelara koje izda saglasnost 
suprotno odredbama člana 9;  

• pravno lice koje izvrši tretiranje suprotno 
odredbi člana 19; 

 
 Za iste prekršaje kazniće se i odgovorno lice u 
pravnom licu novčanom kaznom u iznosu od 200,00 do 
500,00 KM. 
 
VIII - ZAVRŠNE ODREDBE  
 

Član 25. 
 S obzirom na to da ne postoji zakonska 
regulativa iz oblasti pčelarstva na nivou Federacije 
Bosne i i Hercegovine i Unsko-sanskog kantona, 
Općinsko vijeće će izvršiti usaglašavanje ove Odluke u 
roku od 180 dana po donošenju propisa iz ove oblasti. 
 

Član 26. 
 Služba za lokalni ekonomski razvoj i 
poduzetništvo Općine Velika Kladuša u saradnji sa 
udruženjem pčelara izvršiće popis postojećih 
pčelinjaka u roku od 90 dana od donošenja ove 
Odluke. 

Član 27.  
 Nadležnost za provođenje ove Odluke imaju: 
Udruženje pčelara Općine Velika Kladuša, Služba za 
lokalni ekonomski razvoj i poduzetništvo Općine Velika 
Kladuša, Kantonalna veterinarska inspekcija i 
Komunalna inspekcija Općine Velika Kladuša. 
 

Član 28.  
Ova Odluka stupa na snagu danom 

objavljivanja u „Službenom glasniku Općine Velika 
Kladuša“. 

 
OPĆINA VELIKA KLADUŠA                                                             PREDSJEDAVAJUĆI 
       OPĆINSKO VIJEĆE                                                                    OPĆINSKOG VIJEĆA 
                                                                                                                   Sejfo Mustafić,s.r. 
Broj: 01-05-199 /12 
Velika Kladuša, 27.06.2012. godine 

Na osnovu člana 8. Zakona o principima 
lokalne samouprave u Federaciji Bosne i Hercegovine 
(„Službene novine Federacije Bosne i Hercegovine“, 
broj: 49/06), člana 12. Zakona o lokalnoj samoupravi 
Unsko-sanskog kantona (“Službeni glasnik Unsko-
sanskog kantona”, broj: 8/11) i člana 32. Statuta 
Općine Velika Kladuša („Službeni glasnik Općine 
Velika Kladuša“, broj: 12/11), Općinsko vijeće Općine 
Velika Kladuša, na XLIII sjednici, održanoj 
27.06.2012. godine, donosi 
 

O D L U K U 
o uslovima i načinu držanja pasa i mačaka  

 
I OPĆE ODREDBE 

Član 1. 
Ovom Odlukom se propisuju uslovi i način 

držanja pasa i mačaka, kontrola njihovog 
razmnožavanja, kretanje u objektima i površinama 
javne namjene, način postupanja sa neregistriranim 
psima, napuštenim i izgubljenim životinjama na 
području općine Velika Kladuša, radi zaštite i 
dobrobiti životinja i ljudi koji s njima dolaze u dodir. 
 

Član 2. 
Na području općine Velika Kladuša, u skladu 

sa ovom Odlukom, mogu se držati psi i mačke koji ne 
ugrožavaju fizički i psihički integritet, ličnu sigurnost i 
imovinu građana, ne remete javni red i mir, ne 
izazivaju osjećaj straha, pri čemu uslovi držanja 
moraju u potpunosti zadovoljavati njihovu dobrobit. 

 
Član 3. 

Odredbe ove Odluke ne odnose se na životinje 
koje služe za potrebe Ministarstva unutrašnjih poslova 
i Ministarstva odbrane Bosne i Hercegovine, kao i 
službene pse i pse vodiče osoba sa posebnim 
potrebama 
 
II USLOVI ZA DRŽANJE PASA I MAČAKA 
 

Član 4. 
Dozvoljeno je držanje pasa koji su 

registrovani, cijepljeni i označeni  mikročipom. 
Registraciju, označavanje, cijepljenje te 

provođenje drugih propisanih veterinarsko 
zdravstvenih mjera u skladu sa Zakonom o 
veterinarstvu i Zakonom o zaštiti i dobrobiti životinja 
provodi nadležna veterinarska organizacija koja vodi 
upisnik životinja i izdaje službenu ispravu za životinju. 

Držaoci pasa dužni su prijaviti nabavku, 
uginuće ili otuđenje psa u roku od 7 dana od dana 
nabavke, uginuća ili otuđenja psa veterinarskoj 
organizaciji koja vodi upisnik. 

Troškove registracije pasa, označavanja i 
provođenja propisanih veterinarsko zdravstvenih mjera 
snosi držalac. 

Član 5. 
U zgradi kolektivnog stanovanja dozvoljeno je 

držanje najviše jednog psa odnosno najviše dvije 
mačke u stambenoj jedinici. 

Štenad odnosno mačići mogu se držati 
najduže 3 (tri) mjeseca nakon okota. 

Nije dozvoljeno držanje psa ili mačke na 
balkonu ili terasi stambene zgrade sa više stanova. 

 
Član 6. 

U individualnom stambenom objektu ili 
unutar pripadajuće okućnice dozvoljeno je držati pse i 
mačke na način da ne ometaju red i mir građana. 

Pas koji se drži u neograđenom dvorištu mora 
biti vezan lancem na način da ne ometa kretanje i 
sigurnost građana ili biti smješten u ograđeni prostor – 
boks, koji će osigurati životinji da se samostalno ne 
može udaljiti. 

Držalac ne smije vezati psa na lanac koji je 
kraći od 3 (tri) metra ili trostruke dužine životinje, 
mjereno od vrha repa do vrha njuške. 

Ukoliko se pas drži u ograđenom prostoru za 
psa ili u kućici za psa, smještaj kućice ili ograđenog 
prostora mora biti takav da ne ometa stanovanje u 
susjednom dvorištu. 

Pas koji se drži u ograđenom dvorištu, 
okućnici ili drugom zemljištu ne mora biti vezan 
ukoliko ograda visinom i čvrstoćom osigurava 
sigurnost prolaznika i susjeda.  

Na ulaznim dvorišnim vratima mora biti zvono 
u ispravnom stanju, te na vidnom mjestu ispisana 
oznaka koja upozorava na psa. 

 
Član 7. 

Držaoci opasnih pasa (psi koji prema svojim 
prirodnim/urođenim sklonostima mogu ispoljavati 
agresivnost) dužni su iste držati u skladu sa 
Pravilnikom o držanju opasnih životinja. 
 
III  NAČIN DRŽANJA PASA I MAČAKA 

 
Član 8. 

Držalac psa ili mačke dužan je brinuti o 
njegovom zdravlju, ishrani, smještaju, higijeni, i prema 
njemu postupati u skladu sa Zakonom o zaštiti i 
dobrobiti životinja, drugim propisima iz oblasti  
veterinarstva, zaštite okoliša, javnog reda i mira, te 
odredbama ove Odluke. 

Držalac kućnog ljubimca koji se više o njemu 
ne može brinuti u skladu sa stavom 1. ovog člana 
dužan je pronaći udomitelja odnosno udruženje 
građana ili osobu koja će o njemu brinuti na propisan 
način ili ga predati skloništu za životinje, kojeg u 
skladu sa Zakonom osnuje fizička ili pravna osoba, 
Općina ili Kanton, te snositi troškove boravka do 
udomljenja ili drugog načina zbrinjavanja životinje. 

 
Član 9. 

Držalac psa ili mačke dužan je osigurati da 
isti ni na jedan način ne ometa javni red i mir, uslove 
stanovanja, utvrđeni kućni red i mir građana, te da ne 
ugrožava sigurnost građana, sigurnost drugih životinja 
i imovine. 

U slučaju odsutnosti duže od 24 sata držalac 
je dužan osigurati nadzor i brigu punoljetne osobe za 
svog kućnog ljubimca u skladu sa potrebama ljubimca. 

Nije dozvoljeno držati ili ostavljati psa ili 
mačku u zajedničkim prostorijama zgrade (ulazi, 
stubišta, liftovi, podrumi, prostorije za odlaganje 
smeća, kotlovnice, sušionice i slično). 

Za držanje pasa i mačaka u zajedničkom 
dvorištu zgrade ili zgrada, držalac mora imati 
saglasnost svih suvlasnika ili vlasnika zgrade ili 
drugog zakonskog posjednika dvorišta. 

Držalac psa ili mačke dužan je brinuti o 
čistoći zajedničkih prostorija kojima se isti kreću te 
očistiti ili oprati površinu ukoliko je njegov kućni 
ljubimac na bilo koji način onečistio površinu. 
 
IV NAČIN KONTROLE RAZMNOŽAVANJA 
 

Član 10. 
Držaoci pasa i mačaka moraju osigurati 

kontrolu razmnožavanja životinja pod njihovim 
nadzorom, a za sve potomke svojih životinja snose 
odgovornost i nekontrolisano razmnožavanje svojih 
pasa i mačaka moraju spriječiti. 

 
Član 11. 

Načini kontrole razmnožavanja pasa i mačaka 
mogu biti: 

• preventivno djelovanje (kastracija i 
sterilizacija) 

• kontrola kretanja u vrijeme tjeranja ženki 
• upotreba veterinarskih sredstava 
 

Poslove preventivnog djelovanja i upotrebe 
veterinarskih sredstava iz člana 10. obavlja ovlaštena 
veterinarska organizacija. 
 
V   KRETANJE  PASA  I  MAČAKA  NA   JAVNIM 
      POVRŠINAMA 

Član 12. 
Držalac psa može psa izvesti van zatvorenog 

prostora samo na kratkom povodniku dužine 3 m i sa 
zaštitnom korpom na njušci. Bez zaštitne korpe, a na 
odgovarajućem povodniku, mogu se izvoditi psi malih i 
srednjih rasa do 10 kg (deset kilograma) težine, kao i 
štenad starosti do 4 (četiri) mjeseca. 

Pas koji se izvodi na javnu površinu mora 
imati propisanu ispravu o registraciji pasa, koju je 
držalac ili vlasnik psa na zahtjev komunalnog redara 
ili komunalnog inspektora dužan pokazati. 

 
Član 13. 

Zbog zdravstvenih higijenskih i drugih 
razloga zabranjeno je dovoditi pse u objekte javne 
namjene, banke, tržnice, vozila javnog prijevoza, 
trgovine, ugostiteljske objekte, dječija igrališta, 
sportske terene, sajmove, javne skupove, kupališta, 
groblja i slično. 

O dozvoli ili zabrani uvođenja pasa u hotele, 
apartmane, i druge smještajne i ugostiteljske objekte, 
obrtničke radnje i trgovine neprehrambenim 
proizvodima, odlučuje vlasnik navedenih objekata i to 
označava postavljanjem naljepnice sa likom psa, 
odnosno s prekriženim likom psa, na ulazna vrata u 
objekat. 

Ograničenje kretanja pasa ne primjenjuje se 
na pse osposobljene za pomoć osobama sa posebnim 
potrebama, izuzev u slučaju kada je ograničenje 
utvrđeno posebnim propisom. 
 

Član 14. 
Ukoliko pas ili mačka pri izvođenju iz stana ili 

dvorišta, iz bilo kojih razloga onečisti stazu, put, zelenu 
površinu ili drugi prostor, držalac psa ili mačke je 
dužan da onečišćenu površinu očisti. 

Ako pas ili mačka ošteti nečiju imovinu, 
držalac životinje je dužan izvršiti popravku ili 
nadoknaditi materijalnu štetu oštećenom fizičkom ili 
pravnom licu. 
 
VI POSTUPANJE SA NAPUŠTENIM I IZGUBLJENIM  
    PSIMA 

Član 15. 
Neregistrovane pse nepoznatih držalaca, 

napuštene i izgubljene životinje sakuplja higijenski 
servis/sklonište za životinje kojeg u skladu sa Zakonom 
osnuje fizička ili pravna osoba, Općina ili Kanton. 

 
Član 16. 

Troškove hvatanja, prevoza, prihvata, 
veterinarsko-zdravstvenih mjera i eventualnog 
usmrćivanja što ih je higijenski servis/sklonište za 
životinje poduzelo prema neregistriranim, napuštenim i 
izgubljenim psima snosi njihov držalac, ako je poznat 
ili se naknadno utvrdi, a ako nije poznat troškovi se u 
skladu sa Zakonom o zaštiti i dobrobiti životinja, 
podmiruju iz budžetskih sredstava i drugih Zakonom 
propisanih vidova finansiranja. 
 

Član 17. 
Dok tijela predviđena Zakonom o zaštiti i 

dobrobiti životinja ne osnuju skloništa za životinje, 
JKUP “Komunalije“ doo Velika Kladuša će u saradnji 
sa JP “Veterinarska stanica“ doo Velika Kladuša, 
nadležnim općinskim službama i volonterima udruženja 
ljubitelja životinja, u skladu sa svojim raspoloživim 
kapacitetima vršiti hvatanje, prevoz, kastraciju, 
sterilizaciju i obilježavanje napuštenih životinja, 
njihovo smještanje i nadzor u stacionaru do 
udomljavanja ili pustanja na mjesta prirodnog staništa, 
naročito pasa lutalica, a u svrhu stabilizacije 
populacije napuštenih životinja. 

 
Član 18. 

Držalac psa ili mačke dužan je nadoknaditi 
svaku štetu koju isti prouzrokuju. 

Držalac izgubljenog psa ili mačke dužan je 
nadoknaditi svaku štetu koju počini takva životinja, od 
momenta njegovog nestanka do momenta njegovog 
pronalaska i vraćanja iste držaocu. 
 
VII NADZOR 

Član 19. 
Komunalni redari i komunalni inspektor 

Općine Velika Kladuša u skladu sa svojim ovlastima 
vrše nadzor nad provođenjem odredbi člana 5, 6, 9, 12, 
13. i 14. ove Odluke. 

Ako komunalni redar u svom radu naiđe na 
otpor, može zatražiti pomoć nadležne policijske 
uprave. 

Veterinarska inspekcija u skladu sa svojim 
ovlastima vrši nadzor u slučajevima kršenja odredbi 
ove Odluke koje su uređene Zakonom o veterinarstvu i 
Zakonom o zaštiti i dobrobiti životinja. 
 
VIII KAZNENE ODREDBE 

 
Član 20. 

Novčanom kaznom u iznosu od 200 KM 
kazniće se za prekršaj pravno lice a novčanom kaznom 
u iznosu od 50 KM i odgovorno lice u pravnom licu, 
ako postupi u suprotnosti sa članom 2, 4, 7, 8, 9, 10, 
13. i 14. 

Član 21. 
Novčanom kaznom u iznosu od 30 KM kazniće 

se za prekršaj fizičko lice ako postupi u suprotnosti sa 
članom 2, 4, 5, 6, 7, 8, 9, 10, 12. i 13. 

Član 22. 
Za prekršaj iz člana 11, 12. i 13. komunalni 

inspektor može od držaoca psa ili mačke kojeg zatekne 
u prekršaju primijeniti kaznu na mjestu počinjenja u 
iznosu od 30 KM. 
 
VIII ZAVRŠNE ODREDBE 

 
Član 23. 

Danom stupanja na snagu ove Odluke 
prestaje da važi Odluka o držanju i registraciji pasa 
(“Službeni glasnik Općine Velika Kladuša”, broj 
5/2001). 

Član 24. 
Ova Odluka stupa na snagu danom 

objavljivanja u „Službenom glasniku Općine Velika 
Kladuša“. 

 
 

OPĆINA VELIKA KLADUŠA                                                             PREDSJEDAVAJUĆI 
       OPĆINSKO VIJEĆE                                                                    OPĆINSKOG VIJEĆA 
                                                                                                                   Sejfo Mustafić,s.r. 
Broj: 01-05-200 /12 
Velika Kladuša, 27.06.2012. godine 

 
Na osnovu člana 32. i člana 124. stav 3. 

Statuta Općine Velika Kladuša („Službeni glasnik 
Općine Velika Kladuša“, broj: 12/11), člana 72. stav 1. 
i člana 81. stav 1. tačka 2. Poslovnika Općinskog 
vijeća Općine Velika Kladuša („Službeni glasnik 
Općine Velika Kladuša“, broj: 12/11), Općinsko vijeće 
Općine Velika Kladuša na XLIII sjednici, održanoj 
27.06.2012. godine, donijelo je 
 
 

Z A K L J U Č A K 
 
I 

DAJE SE SAGLASNOST Rami (Mehmed) 
Zuboviću iz Velike Kladuše, Ul. Brezici br. 79, za 
legalizaciju dijela porodično-stambenog objekta i 
izgradnju pomoćnog objekta (garaža) u Velikoj 
Kladuši, Ul. Brezici br. 79, na parceli označenoj kao 
k.č. br. 3004/28 K.O. Velika Kladuša, u svemu  prema 

naknadnoj urbanističkoj saglasnosti, broj: 03/1-23/1-
1080/11 od 22.09.2011. godine.  

 
II 

Ovaj Zaključak stupa na snagu danom 
objavljivanja u „Službenom glasniku Općine Velika 
Kladuša“. 
 
 
OPĆINA VELIKA KLADUŠA                                                             PREDSJEDAVAJUĆI 
       OPĆINSKO VIJEĆE                                                                    OPĆINSKOG VIJEĆA 
                                                                                                                  Sejfo Mustafić,s.r. 
Broj: 01-05-201/12 
Velika Kladuša, 27.06.2012. godine 
 

Na osnovu člana 32. i 124. stav 3. Statuta 
Općine Velika Kladuša („Službeni glasnik Općine 
Velika Kladuša“, broj: 12/11), te člana 72, 81, 93, 95. i 
96. Poslovnika Općinskog vijeća Općine Velika 
Kladuša („Službeni glasnik Općine Velika Kladuša“, 
broj: 12/11), a nakon provedene rasprave o Nacrtu 
Odluke o određivanju naziva trgova, ulica, parkova, 
mostova i drugih građevina u Velikoj Kladuši i 
zonalnom centru Vrnograč, Općinsko vijeće Općine 
Velika Kladuša na XLIII sjednici, održanoj 27.06.2012. 
godine, donijelo je 
 

Z A K LJ U Č A K 
 
I 

 1. PRIHVATA SE Nacrt Odluke o određivanju 
naziva trgova, ulica, parkova, mostova i drugih 
građevina u Velikoj Kladuši i zonalnom centru 
Vrnograč i u skladu sa Poslovnikom Općinskog vijeća 
Općine Velika Kladuša, radi prikupljanja mišljenja, 
prijedloga i sugestija za izradu Prijedloga Odluke 
STAVLJA SE NA JAVNU RASPRAVU. 
 2. Prihvaćeni Nacrt Odluke poslužit će kao 
osnov za provođenje javne rasprave, a ista će trajati 90 
(devedeset) dana od dana stavljanja Nacrta za javnu 
raspravu 
 3. Za nosioce javne rasprave o Nacrtu Odluke 
određuju se Služba prostornog uređenja, komunalnih i 
stambenih djelatnosti, Služba opće uprave i društvenih 
djelatnosti i Komisija za utvrđivanje prijedloga naziva 
ulica, trgova, javnih ustanova i naseljenih mjesta. 
 4. Zadužuju se nosioci javne rasprave o 
Nacrtu Odluke da isti objave na zvaničnoj  web stranici 
Općine Velika Kladuša, te istaknu na info-pultu u 
Centru za pružanje usluga građanima i dostave 
Mjesnim zajednicama Velika Kladuša i Vrnograč u 
printanoj i elektronskoj formi, te da organiziraju i 
provedu javnu raspravu u MZ Velika Kladuša i 
Vrnograč u smislu obavljanja potrebnih konsultacija 
sa građanima i organima navedenih mjesnih zajednica. 
 5. Pismene primjedbe, prijedloge, sugestije i 
mišljenja na Nacrt Odluke o određivanju naziva trgova 
i ulica, parkova, mostova i drugih građevina u Velikoj 
Kladuši i zonalnom centru Vrnograč učesnici u javnoj 
raspravi mogu dostaviti putem pošte na adresu: 
Općina Velika Kladuša, Ulica Hamdije Pozderca broj 
3, Velika Kladuša, 77230, sa naznakom „za javnu 
raspravu“ ili putem e-maila na adresu: 
vkladusa@bih.net.ba u periodu trajanja javne 
rasprave. 

 6. Troškovi organizacije i provođenja javne 
rasprave o Nacrtu Odluke padaju na teret budžeta 
Općine Velike Kladuše. 
 7. Nakon provedene javne rasprave o Nacrtu 
Odluke o određivanju naziva trgova, ulica, parkova, 
mostova i drugih građevina u Velikoj Kladuši i 
zonalnom centru Vrnograč, uzevši u obzir sve 
primjedbe, prijedloge, sugestije i mišljenja pristigle u 
toku javne rasprave, nosioci javne rasprave će sačiniti 
Prijedlog Odluke o određivanju naziva trgova, ulica, 
parkova, mostova i drugih građevina u Velikoj Kladuši 
i zonalnom centru Vrnnograč i isti sa Izvještajem o 
provedenoj javnoj raspravi uputiti Općinskom vijeću 
na razmatranje i usvajanje. 
 

II 
Ovaj Zaključak stupa na snagu danom 

objavljivanja u „Službenom glasniku Općine Velika 
Kladuša“. 
 
 
OPĆINA VELIKA KLADUŠA                                                             PREDSJEDAVAJUĆI 
       OPĆINSKO VIJEĆE                                                                    OPĆINSKOG VIJEĆA 
                                                                                                                  Sejfo Mustafić,s.r. 
Broj: 01-05-202/12 
Velika Kladuša, 27.06.2012. godine 

 
Na osnovu člana 32. i 124. stav 3. Statuta 

Općine Velika Kladuša („Službeni glasnik Općine 
Velika Kladuša“, broj: 12/11), te člana 72. stav 1 i 
člana 81. Poslovnika Općinskog vijeća Općine Velika 
Kladuša („Službeni glasnik Općine Velika Kladuša“, 
broj: 12/11), razmatrajući Informaciju o stanju 
socijalne sigurnosti građana Općine Velika Kladuša sa 
prijedlogom mjera za unapređenje socijalne sigurnosti, 
Općinsko vijeće Općine Velika Kladuša na XLIII 
sjednici, održanoj 27.06.2012. godine, donijelo je 
 
 

Z A K LJ U Č A K 
 
I 

 1. PRIHVATA SE Informacija o stanju 
socijalne sigurnosti građana Općine Velika Kladuša sa 
prijedlogom mjera za unapređenje socijalne sigurnosti, 
bez primjedbi 
 2. Obavezuje se Služba opće uprave i 
društvenih djelatnosti da zajedno sa direktoricom 
Centra za socijalni rad Velika Kladuša i predstavnikom 
Zdravstvene ustanove „Dom zdravlja“ Velika Kladuša, 
u sklopu redovnog programa Radio televizije Velika 
Kladuša organizira emisiju na temu mogućnosti i 
uslova ostvarivanja prava na zdravstvenu zaštitu 
građana putem Centra za socijalnu zaštitu Velika 
Kladuša i Ministarstva zdravstva i socijalne politike 
USK-a. 

II 
Ovaj Zaključak stupa na snagu danom 

objavljivanja u „Službenom glasniku Općine Velika 
Kladuša“. 
 
 
OPĆINA VELIKA KLADUŠA                                                             PREDSJEDAVAJUĆI 
       OPĆINSKO VIJEĆE                                                                    OPĆINSKOG VIJEĆA 
                                                                                                                   Sejfo Mustafić,s.r. 
Broj: 01-05-203/12 
Velika Kladuša, 27.06.2012. godine 
 
 

Općinski načelnik Općine Velika Kladuša na 
osnovu člana 43. Statuta Općine Velika Kladuša 
(„Službeni glasnik Općine Velika Kladuša“, 
broj:11/12), a u skladu sa članom 4. Odluke o 
utemeljenju manifestacije „Kladuški dani kulture“ 
(„Službeni glasnik Općine Velika Kladuša“, broj: 
5/01), Općinski načelnik, donosi 
 

R J E Š E NJ E 
o imenovanju Organizacionog odbora manifestacije 

„Kladuški dani kulture 2012“ 
 
I 

U organizacioni odbor manifestacije „Kladuški 
dani kulture 2012“ imenuju se: 

1. Admil Mulalić, predsjednik   
2. Sejfo Mustafić, član    
3. Mersad Sarajlija, član    
4. Fikret Abdić-Toda, član    
5. Sead Purić, član     
6. Husein Hadžić, član    
7. Ibrahim Nizandžić, član    
8. Senad Šehić, član    
9. Šejla Husić, član     
10. Emina Krupić, član 
11. Anđa Melkić, član 
12. Emira Nizandžić, član 
13. Jasmin Elezović, član 
14. Anes Nurković, član 
15. Nejra Topić, član 
16. Sadina Kuduzović, član 
17. Sandra Šabić, član 
18. Nura Kekić, član 
 

II 
Organizacioni odbor iz tačke I ovog Rješenja 

se stara o organizaciji i provođenju Programa 
obilježavanja manifestacije „Kladuški dani kulture 
2012“ a koji je usvojen od strane Općinskog vijeće 
Općine Velika Kladuša na sjedenici Općinskog vijeća, 
održanoj dana 25.04.2012. godine. 

 
III 

Mandat članova Organizacionog odbora iz 
tačke I ovog Rješenja traje do okončanja zadatka iz 
tačke II ovog Rješenja. 

IV 
Ovo Rješenje stupa na snagu danom 

donošenja, a objavit će se u „Službenom glasniku 
Općine Velika Kladuša“. 
 
 
OPĆINA VELIKA KLADUŠA                                                      OPĆINSKI NAČELNIK 
   OPĆINSKI NAČELNIK                                                                  Admil Mulalić,s.r. 
 
Broj: 07-05-2149/12 
Velika Kladuša, 07.06.2012. godine 
 

Kalendar manifestacije „Kladuški dani kulture 2012“ 
 

Manifest
acija 

Mjesto 
održavanja 

Datum 
održavanja Organizator 

Kladuški 
poletarci 

Gradski 
park Juni 

Dječiji 
vrtići sa 
područja 

 
„Službeni glasnik Općine Velika Kladuša“, broj: 6/12 



 
„Službeni glasnik Općine Velika Kladuša“, broj: 6/12 

 
8 

Vel. 
Kladuše 

Književn
o veče 

Općinska 
vijećnica 

26.05.201
2. godine 

Udruženje 
„Liber“  

Vel. 
Kladuša 

Smotra 
folklora 
Podzvizd 

Osnovna 
škola 

Podzvizd 

16.06.201
2. godine 

KUD 
„ABC“ 

Podzvizd 

Smotra 
horova 

Gradska 
sportska 
dvorana 

23.06.201
2. godine 

Hor KUD-a 
„Tono 

Hrovat“ 

Izložba 
umjetnič
kih slika 

Galerija 
gradske 

biblioteke 
Juli 

Udruženje 
„KLIK“  

Vel. 
Kladuša 

Karavan 
kulture 

Osnovna 
škola 

Todorovo 

07.07.201
2. godine 

ili 
07.09.201
2. godine 

KUD 
„Todorovo

“ 

Međunar
odni 

festival 
folklora 

Velika 
Kladuša 

18.07 – 
23.07.201
2. godine 

KUD 
„Biser“ 

Festival 
zavičajn

e 
narodne 
muzike 

Gradska 
sportska 

 Na osnovu člana 7. Zakona o izboru, 
prestanku mandata, opozivu i zamjeni načelnika općine 
u Federaciji Bosne i Hercegovine („Službene novine 
Federacije Bosne i Hercegovine“, broj: 21/08) i člana 
43. Statuta Općine Velika Kladuša (Službeni glasnik 
Općine Velika Kladuša, broj: 12/11), Općinski 
načelnik Općine Velika Kladuša, donosi 
 
 

Z A K LJ U Č A K 
 
I 

 Ovlašćuje se Elvedin Miljković, stručni 
savjetnik za ekonomske poslove u Općini Velika 
Kladuša, da u ime Općinskog načelnika izvrši 
potpisivanje Sporazuma o partnerstvu za realizaciju 
projekta „Putevi baštine“ II faza, koje će biti 

upriličeno u zgradi Općine Bihać, dana 22.06.2012. 
godine u 12.00 sati. 

II 
 Ovlašćenje vrijedi samo u slučaju potpisivanja 
Sporazuma iz tačke I ovog Zaključka. 
 

III 
Ovaj Zaključak stupa na snagu danom 

donošenja, a ima se objaviti u “Službenom glasniku 
Općine Velika Kladuša”. 
 
 
OPĆINA VELIKA KLADUŠA                                                      OPĆINSKI NAČELNIK 
   OPĆINSKI NAČELNIK                                                                  Admil Mulalić,s.r. 
 
Broj: 02-05-2321/12 
Velika Kladuša, 22.06.2012. godine 
 

Na osnovu člana 34. Zakona o budžetima 
Federacije Bosne i Hercegovine („Službene novine 
Federacije Bosne i Hercegovine“, broj: 19/06), člana 
3. Odluke o budžetu za 2012. godinu (Službeni glasnik 
Općine Velika Kladuša, broj: 2/12), a u skladu sa 
članom 43. Statuta Općine Velika Kladuša (Službeni 
glasnik Općine Velika Kladuša, broj: 12/11), Općinski 
načelnik Općine Velika Kladuša, donosi 
 
 

Z A K LJ U Č A K 
 
I 

 Odobravaju se sredstva iz budžetske rezerve 
za 2012. godinu u iznosu od 1.450,00 KM 
(slovima:hiljadučetiristotinepedeset KM i 00/100), kao 
poklon Općine Velika Kladuša za deset (10) učenika 
generacije osnovnih škola 2011/2012 i tri (3) učenika 
generacije srednjih škola 2011/2012. 
 

II 
 Odobrena sredstva će biti isplaćena putem 
blagajne Općine Velika Kladuša i gotovinski uručena 
učenicima generacije osnovnih i srednjih škola i to 
učenicima osnovnih škola po 100,00 KM a učenicima 
srednjih škola po 150,00 KM. 

 
III 

Ovaj Zaključak stupa na snagu danom 
donošenja, a ima se objaviti u “Službenom glasniku 
Općine Velika Kladuša”. 
 
 
OPĆINA VELIKA KLADUŠA                                                      OPĆINSKI NAČELNIK 
   OPĆINSKI NAČELNIK                                                                  Admil Mulalić,s.r. 
 
Broj: 05-14-2265/12 
Velika Kladuša, 14.06.2012. godine 
 
 

 
„Službeni glasnik Općine Velika Kladuša“, broj: 6/12 

